Класс 7
Дәрес темасы  Затланышлы фигыль төркемчәләрен кабатлау
Дәреснең өйрәнелә торган темада тоткан урыны ____________

Дәреснең максаты: 
Затланышлы фигыль төркемчәләре турында белемнәрне кабатлау, ныгыту             

Дәрес тибы __ белем һәм күнекмәләрне гомумиләштерү
Җиһазлау _дәреслек, ноутбук, проектор, презентация
Планлаштырылган нәтиҗә
Предмет 
Затланышлы фигыль төркемчәләре буенча өйрәнгәннәрне системага салу, ныгыту, камилләштерү 
Метапредмет 
мөстәкыйль рәвештә теманы, куелган проблеманы ача белү, фикер йөртү ; үз фикерен дәлилли белү, тормыштан мисаллар китерү; кагыйдә, күрсәтмәләрне истә тоту һәм аларга ияреп гамәлләр кылу; 
Шәхескә кагылышлы 

Төрле очракларда үз-үзеңне тота белү, бер-береңә карата игътибарлы булу, җаваплылык хисләре тәрбияләү
Метод һәм алымнар:  укытучы сүзе, сорау-җавап, аңлатмалы-күрсәтмәле, өлешчә эзләнү, кейслар алымы,  сингапурча укыту методикасы, карточкалар буенча эш. 

ДӘРЕС БАРЫШЫ

I. Оештыру. 
Максат: дәрескә уңай психологик халәт булдыру;
Хәерле көн, исәнмесез. Мин –Хөсәенова Фәйрүзә Васил кызы. Без бүген сезнен белән белем утравына юл тотарбыз. Утрауда бездән дус, бердәм, бер-береңә игътибарлы булу соралачак. Хәзер әйдәгез кулларны алга сузып,берсе-өстенә берсен куйыйк һәм үзебезнең бердәм, дус, белемле икәнебезне күрсәтеп, дәресебезне башлап җибәрик
Урыннарга утыру.

II. Белемнәрне актуальләштерү 
Видеосюжет .

Без –утрауда. Безнең тирә-ягыбызда – диңгез. Үзебез белән алган белемнәребездән башка берни дә юк. Утрауда яшәү өчен, барлык каршылыкларны җиңеп чыгу өчен безгә фигыль турындагы белемнәребез генә ярдәм итәчәк . Иң беренче безгә нишләргә кирәк? 

-Торыр куыш әзерләргә.
III.  Дәрескә максат һәм бурычлар кую. Укучыларның уку эшчәнлеген мотивлаштыру
Максат:_ фигыль сүз төркеме буенча белемнәрне барлау укучылардан дәрескә УМ билгеләтү.
Беренче сынау. Өстәлләрдә куыш эчендә сүзләр язылган карточкалар. Шул сүзләр арасыннан фигыль cүз төркеменә караганнарын гына аерып алырга кирәк булачак.
Бер укучыдан сүзләрне укыту.
· Әлеге сүзләр арасында һәр өстәлне башка өстәлдән аерып торучы сүз бар . шул сүз сезгә кайсы фигыль төркемчәсен искәртә?
1 өстәл – хикәя фигыль
2 өстәл – шарт фигыль

3 өстәл – боерык фигыль

· Әлеге фигыль төркемчәләрен нәрсә берләштерә? (барысы да затланышлы фигыльләр)
Нәтиҗә. Димәк, без бүген сезнең белән затланышлы фигыль төркемчәләрен кабатлыйбыз икән. 
Икенче сынау . Инде куышыбыз булды. Ашарга пешерү, җылыну өчен безгә нәрсә кирәк? (ут)
Өстәлдә язылган хәрефләр арасыннан  ут темасы белән бәйле фигыльләрне табып язарга. Мәсәлән: яна. Шул фигыльне юклык формасына куеп язабыз. Хәзер парларда язган фигыльләрне сөйлибез. 
(Һәр өстәлдән бер укучы тыңлана)

Ут бирелә.
III. Физминутка  бию көенә биибез, экранда затланышлы фигыльләр чыкса, кул чабабыз
IV. Өченче сынау . 
Инде куыш бар, ут бар, ял иттек хәзер безнең ашыйсы килде. Ашарга табу өчен шулай ук сынау үтеп, белемнәрне тикшереп карарга кирәк.
Текст бирелә, текстны уку.

Текст эчтәлеге буенча әңгәмә:

-тектта сүз нәрсә турында?

-камыштан нәрсәләр ясыйлар?

Тексттагы фигыльләрнең астына сызарга, бер фигыльне сайлап алып, шарт, боерык, хикәя фигыль формаларын ясап язарга.
Өй эше. Вариантлап бирелә.

1нче вариант – иҗади бирем. “Утрауда” темасына хикәя язарга.

2нче вариант – дәрестә эшләгән тексттагы фигыльләр белән җөмләләр төзергә.

3нче вариант – әдәби әсәрләрдән хикәя, шарт, боерык фигыльләр кергән өч җөмлә язып алырга

V. Рефлексия 
Максат: дәрестә өйрәнгәннәрне йомгаклап күрсәтү
Без сезнең белән утрауда, ә тирә-ягыбызда су. Сезнең өстәлләрдә дә су тамчылары бар. Тактада бирелгән мәкальләрнең кайсысын үзегезнең эшчәнлегегезгә бәя итеп алыр идегез. Су тамчыларын шунда беркетегез әле.

· Бүген дәрес кызыклы булды. Кем минем белән килешә, басыгыз әле.

· Миңа дәрестә барысы да аңлашылды. Кем килешә, басыгыз 

· Миңа барысы да аңлашылып бетмәде. 
Үзбәя.
Әлеге утрауда безнең белемнәребез белән безгә бер куркыныч та янамый. Дәрес башында без теләгән дуслык, бердәмлек, белем безгә ярдәм итте. Мин ышанам, сезнең белемнәрегез, нинди хәлдә калсагыз да, сезгә ярдәм итәр.
Утраулар, диңгез, сулар –

Берни түгел кичәргә.

Бердәмлек, дуслык, белем

Булса безнең үлчәүдә!
21. “Утраулар”. Идәндә уенчылар саныннан бергә кимрәк итеп кәгазьләр таратыла. Көй башлануга уенчылар биеп йөриләр, ә көй туктауга “утрау”ларга басып калырга тиешләр. “Утрау”га басып өлгермәгән уенчы, уеннан чыга. Уен барышында “утраула (кәгазьләр) алына барыла, бер уенчы калганчы уен дәвам итә.
